
14. Kap.
St. Markus






su birra čallujuvvum læ; mutto voi dam suddogassi, gæn boft olbmu bardne šadda bettujuvvut! dam suddogassi buorre lifči, jos rieǥadkættai son orrom lifči.

22 Ja boradedin de valdi Jesus laibe, ja buristsivnedi, dam doagjali, sigjidi addi ja celki: valddet, borrat; dat læ muo rumaš.

23 Ja gæra son valdi, giti, ja addi sigjidi dam; ja buokak dast jukke.

24 Ja sigjidi celki: dak muo varak læk, dam ođđa testament, mak ædnagi audast golgatuvvujek.

25 Duođai digjidi cælkam, vidnemuora šaddost im šat juǥa, auddal go dom bæive, go dam ođđa mon juǥam Ibmel valddegoddest.

26 Ja go si gittoslavllag lavllom legje, de olljovarrai si manne.

27 Ja Jesus sigjidi celki: odna ija di buokak must værranæppet; dastgo čallujuvvum læ: gæčče mon časkam, ja savcak bieđgosi šaddek.

28 Mutto maŋŋel, go bajasčuoǯǯelam læm, de din auddal Galilæai manam.

29 Mutto Petrus sunji celki: jos vela buokak værranifči, im mon daddek værran.

30 Ja Jesus sunji celki: duođai dunji cælkam, odna bæive, odna ija, auddal go vuoncca varres guoft gærde bišško, golm gærde don muo biettalak.

31 Mutto vela ain Petrus celki: jos vela duin jamičam, im almaken du biettal. Mutto nuft si maida buokak celkke.

32 Ja muttom dalloi si botte, man namma

